
( १२३ )



ओर से गालियों के खूब गोले बरसे। लड़ाई में कितनी ही
औरतों की साड़ियाँ फट गई, अंगिया फट गईं, लंहगे फट
गए और गाल नोच नुचा कर लहू लुहान हो गए।

पंडित जी अभी तक विचार में मग्न थे। वे नहीं चाहते
थे कि इन लुगाइयों की लड़ाई में पड़ कर अपनी भी पत
धूल में मिला दें क्योंकि उनमें कितनी ही औरतें ऐसी भी
थीं जो मामला आ पड़े तो उनके सिर की पगड़ी उतार
लें। परंतु जब नौवत यहाँ तक पहुँच गई तब उनसे रहा न
गया। वे अपने पोथी पत्रा यों ही डाल कर लाल लाल
आँखें निकाले, क्रोध के मारे होंठ फड़फड़ाते अपनी कोठरी
से बाहर हुए। बाहर आकर उन्होंने एक ललकार मारी।
वे बोले―

"कोई है भी यहाँ? अरे मुलुआ! अजी रामदुलारे!
ए नसीरखाँ! अवे सेवा! इन राड़ों को अभी कान पकड़ कर
निकाल दो। उन्हों ने मेरे कान खा डाले! और (अपनी
घर वाली और लड़की के लिये) यदि ये कुछ चीं चपड करें
तो इन्हें भी निकाल डालो।"

बस पंडित जी का ऐसा क्रोध देख कर किसी ने लंबा
घूँघट तान लिया, कोई लज्जित होकर और औरतों की आड़
में छिप गई और सब ही उनको गालियाँ देती हुई आपने
अपने घर चली गई। बस पाँच मिनट में मैदान खाली हो
गाया और बात अधिक चंग पर चढ़ जाने से यदि पंडित जी










[image: ]

[image: ]

"https://hi.wikisource.org/w/index.php?title=पृष्ठ:आदर्श_हिंदू_१.pdf/१३६&oldid=587574" से प्राप्त


					श्रेणी: 	शोधित




				

			
			
		

		
			

		 इस पृष्ठ का पिछला बदलाव २८ जुलाई २०२३ को ०८:३२ बजे हुआ था।
	टेक्स्ट क्रिएटिव कॉमन्स ऐट्रिब्यूशन-ShareAlike लाइसेंस के अंतर्गत उपलब्ध है; अतिरिक्त शर्तें लागू हो सकती हैं।
अधिक जानकारी के लिए उपयोग की शर्तें देखें।



		गोपनीयता नीति
	विकिस्रोत के बारे में
	अस्वीकरण
	Code of Conduct
	विकासक
	सांख्यिकी
	कुकी का वर्णन
	मोबाइल दृश्य



		[image: Wikimedia Foundation]
	[image: Powered by MediaWiki]





		

	
 

 

		
		

सामग्री की सीमित चौड़ाई को टॉगल करें







